
 
 

 

SLUŽBA ZA REVIZIJU FINANSIRANJA POLITIČKIH STRANAKA  

 

 

Na osnovu člana 10. stav (1) Zakona o finansiranju političkih stranaka (“Službeni glasnik BiH” broj 

95/12 i 41/16), člana 25. Pravilnika o godišnjim finansijskim izvještajima političkih stranaka 

(“Službeni glasnik BiH” broj 96/13 i 89/16), a u skladu sa članom 18. Pravilnika o administrativnim 

procedurama pregleda, kontrole i revizije finansijskih izvještaja političkih stranaka  (“Službeni glasnik 

BiH”, broj: 103/08), izdajem 

 

 

 

 

 

 
 

 

 

 

IZVJEŠTAJ O REVIZIJI 

GODIŠNJEG FINANSIJSKOG IZVJEŠTAJA ZA 2015. GODINU  

BOSANSKOHERCEGOVAČKE NARODNE STRANKE 
 

 

 

 

 

 

 

 

 

 

 

 

 

 

 

 

 

 

 

 

 

 

Broj: 03-07-6-260/16 

Sarajevo, 3. juli 2017. godine 

MIŠLJENJE 

 
 

Služba za reviziju finansiranja političkih stranaka (u dalјem tekstu: Služba za reviziju) je izvršila 

reviziju godišnjeg finansijskog izvještaja Bosanskohercegovačke narodne stranke za 2015. godinu. 

 

Rukovodstvo političke stranke je odgovorno za finansijske izvještaje, postupanje stranke u skladu sa 

odredbama Zakona o finansiranju političkih stranaka, te uspostavlјanje efikasnog sistema internih 

kontrola. 

 

Naša odgovornost je da izrazimo mišlјenje na osnovu revizije koju smo izvršili. 

 

Reviziju smo izvršili u skladu sa revizijskim standardima. Ovi standardi zahtijevaju da reviziju 

planiramo i izvršimo na način da prikupimo dovolјno dokaza koji nam, u razumnoj mjeri, pružaju 

garanciju da je stranka postupala u skladu sa odredbama Zakona o finansiranju političkih stranaka.   

 

Revizija je na osnovu uzoraka ispitivala značajne transakcije koje potvrđuju iznose u finansijskim 

izvještajima, ocjenu računovodstvenih načela prilikom sastavlјanja finansijskih izvještaja i postupanje u 

skladu sa odredbama Zakona o finansiranju političkih stranaka.  

 

Smatramo da revizija koju smo izvršili pruža razumnu osnovu za izražavanje našeg mišlјenja. 

 

Revizijom godišnjeg finansijskog izvještaja za 2015. godinu, utvrđeno je da je 

Bosanskohercegovačka narodna stranka prekršila odredbe člana 5. stav (4) i člana 12. Zakona o 

finansiranju političkih stranaka.   

 

Prema našem mišlјenju, osim navedenog, revidirani finansijski izvještaj ukazuje da je 

Bosanskohercegovačka narodna stranka u 2015. godini postupala u skladu sa odredbama 

Zakona o finansiranju političkih stranaka. 

1. UVOD 

 

Služba za reviziju finansiranja političkih stranaka (u dalјem tekstu: Služba za reviziju) je izvršila 

reviziju godišnjeg finansijskog izvještaja Bosanskohercegovačke narodne stranke za 2015. godinu.  
 

Revizija je preduzeta u skladu sa članom 10. stav (1) Zakona o finansiranju političkih stranaka, članom 

25. Pravilnika o godišnjim finansijskim izvještajima političkih stranaka i članom 2. Pravilnika o 

administrativnim procedurama pregleda, kontrole i revizije finansijskih izvještaja političkih stranaka. 

Zbog činjenice da se revizija obavlјa provjerama na bazi uzorka i da postoje ograničenja u 

računovodstvenom sistemu i sistemu internih kontrola, postoji mogućnost da pojedine materijalno 

značajne greške ne budu otkrivene. 
  

Prema podacima iz godišnjeg finansijskog izvještaja za 2015. godinu, Bosanskohercegovačka narodna 

stranka se finansirala iz slјedećih izvora: 
 

 
 

 

 

 

 

 

 

 

 

 

 

 

 

 

 

 
 

Prema podacima iz godišnjeg finansijskog izvještaja, Bosanskohercegovačka narodna stranka je 

ostvarila rashode u ukupnom iznosu od 190,31 KM.   

 

2. PREDSTAVLJANJE POLITIČKE STRANKE  

 

Naziv političke stranke: Bosanskohercegovačka narodna stranka. Skraćeni naziv: BNS 
 

Bosanskohercegovačka podrinjska narodna stranka registrovana je kod Općinskog suda u Sarajevu 

rješenjem broj: 065-0-REG-08-001614 od 19.05.2008. godine. Rješenjem Općinskog suda u Sarajevu, 

broj: 065-0-F1-12-000015 od 03.05.2012. godine, upisana je promjena naziva stranke, koji glasi: 

Bosanskohercegovačka narodna stranka.   
 

Sjedište političke stranke je u Sarajevu, Mis Irbina br. 2.   
 

Lica ovlaštena za zastupanje stranke su: Edhem Bičakčić, predsjednik i Seid Karić, zamjenik 

predsjednika. 

Lice  ovlašteno za podnošenje finansijskih izvještaja za 2015. godinu je Sakiba Crnovršanin.    
 

Prеmа pоdаcimа iz gоdišnjеg finаnsiјskоg izvјеštаја zа 2015. gоdinu, Bosanskohercegovačka narodna 

stranka nema niže nivoe organizovanja.  

 

3. OPIS REVIZIJE 

 

Predmet revizije je godišnji finansijski izvještaj Bosanskohercegovačke narodne stranke za 2015. 

godinu.  

R/B Izvоri finаnsirаnjа 
Iznоs  

(KМ) 

Strukturа 

(%) 

1. Člаnаrinа 0,00  0,00 

2. Prilоzi fizičkih licа ( 3-а ) 195,80  13,04 

3. Prilоzi prаvnih licа ( 3-b ) 500,00  33,32 

4. Prihоdi оd imоvinе ( 3-c ) 0,00  0,00 

5. 
Prihоdi оd dоbiti prеduzеćа u vlаsništvu 

pоlitičkе strаnkе ( 3-d ) 
0,00  0,00 

6. Prihоdi оd pоklоnа ( 3-е ) 0,00  0,00 

7. Prihоdi iz budžеtа ( 3-f ) 0,00  0,00 

8. Prihоdi оd prоpаgаndе ( 3-g ) 0,00  0,00 

9. Оstаli prihоdi 804,90  53,64 

I Ukupni prihоdi (1-9) 1.500,70  100,00 

II Krеditnо zаdužеnjе kоd bаnаkа 0,00 0,00 

          Izvоri finаnsirаnjа (I+II) 1.500,70  100,00 

Cilј revizije je da se na osnovu provedenih revizijskih procedura pribave revizijski dokazi, koji će 

revizoru omogućiti da izrazi mišlјenje o tome da li je Bosanskohercegovačka narodna stranka u 

izvještajnom periodu postupala u skladu sa odredbama Zakona o finansiranju političkih stranaka. 
 

Obim revizije finansijskih izvještaja Bosanskohercegovačke narodne stranke obuhvata kontrolu i 

provođenje analitičkih procedura radi utvrđivanja usklađenosti podataka koje je stranka iskazala u 

finansijskom izvještaju sa odredbama Zakona o finansiranju političkih stranaka, odnosno usklađenosti 

izvora finansiranja i načina trošenja sredstava.  

 

4. PRETHODNE KONTROLE I REVIZIJE 

 

Služba za reviziju je izvršila pregled i kontrolu godišnjih finansijskih izvještaja Bosanskohercegovačke 

narodne stranke u periodu od 2008. do 2014. godine, nakon kojih su izdati izvještaji sa mišljenjem 

revizora, nalazima i preporukama revizije. 

Nakon izvršenog pregleda finansijskog izvještaja za 2014. godinu, izdat je izvještaj o pregledu sa 

mišljenjem, nalazima i preporukama političkoj stranci da finansijske izvještaje Centralnoj izbornoj 

komisiji Bоsnе i Hеrcеgоvinе podnosi u skladu sa Zakonima iz njene nadležnosti i da na zahtjev 

Centralne izborne komisije Bоsnе i Hеrcеgоvinе dostavlјa tražene dodatne izvještaje i dokumentaciju.  
 

Nerealizovane preporuke: 

Na osnovu obavljene revizije godišnjeg finansijskog izvještaja za 2015. godinu, utvrđeno je da 

Bosanskohercegovačka narodna stranka nije ispoštovala date preporuke.   

 

5. NALAZI  I  PREPORUKE  

 

5.1. NALAZI 

 

a) Bosanskohercegovačka narodna stranka prekršila je odredbe člana 5. stav (4) Zakona o 

finansiranju političkih stranaka.   
 

Revizijom godišnjeg finansijskog izvještaja za 2015. godinu, utvrđeno je da Bosanskohercegovačka 

narodna stranka nije licima koja su joj dala priloge izdala potvrde u skladu sa odredbom člana 6. 

stav (1) Pravilnika o godišnjim finansijskim izvještajima političkih stranaka, čime je prekršila 

odredbe člana 5. stav (4) Zakona o finansiranju političkih stranaka.  
 

Bosanskohercegovačka narodna stranka je primila nenovčanu donaciju fizičkog lica u iznosu od 

195,80 KM i prilog pravnog lica „Bičakčić“ doo Sarajevo u iznosu od 500,00 KM, što je 

evidentirala u poslovnim knjigama i iskazala u godišnjem finansijskom izvještaju, ali navedenim 

donatorima nije izdala potvrde. 

 

b) Bosanskohercegovačka narodna stranka prekršila je odredbe člana 12. Zakona o finansiranju 

političkih stranaka.   

 

Bosanskohercegovačka narodna stranka nije obrasce godišnjeg finansijskog izvještaja popunila u 

skladu sa odredbama Pravilnika o godišnjim finansijskim izvještajima političkih stranaka-u daljem 

tekstu: Pravilnik, čime je prekršila odredbe člana 12. Zakona o finansiranju političkih stranaka. 

 

- Stranka je nenovčanu donaciju fizičkog lica u iznosu od 195,80 KM iskazala u obrascu 3-a 

(prilozi fizičkih lica) godišnjeg finansijskoh izvještaja, čime je prekršila odredbe čl. 13., 14. i 

16. Pravilnika.  
 

Uvidom u dodatnu finansijsku dokumentaciju, utvrđeno je da se fizičko lice Ugovorom o 

donaciji od 10.03.2015. godine odreklo potraživanja od stranke po osnovu pozajmice date 

15.01.2014. godine. S obzirom da se radi o sredstvima koja su data stranci u 2014. godini kao 

pozajmica, odnosno da stranka nije imala obavezu da izvrši povrat pozajmice, smatramo da je 

stranka ostvarila prihode po osnovu nenovčane donacije, te je istu trebala iskazati u obrascu 3-e 

(nenovčane donacije i računi koje stranke nije imala obavezu da plati) godišnjeg finansijskog 

izvještaja. 

 

- U finansijskom izvještaju politička stranka je iskazala obaveze na dan 31.12.2015. godine u 

iznosu od 24.546,02 KM, ali nije navela datume njihovog nastanka, čime je prekršila odredbe 

člana 24. stav (1) tačka b) Pravilnika.    
 

Osim navedenog, u postupku revizije finansijskog izvještaja Služba za reviziju nije mogla 

potvrditi saldo obaveza prema dobavljačima „Žica“ d.d. Sarajevo i Plakat d.o.o. na dan 

31.12.2015. godine koje stranka u poslovnim knjigama i godišnjem finansijskom izvještaju 

iskazuje u iznosima od 10.454,10 KM i 2.457,00 KM.  
 

 

5.2. PREPORUKE 

 

Preporučuje se Bosanskohercegovačkoj narodnoj stranci da se pridržava odredaba Zakona o 

finansiranju političkih stranaka, a posebno na osnovu uočenih nedostataka se preporučuje: 
 

 dа izdaje potvrde o prijemu  prilоgа,  
 

 da finаnsiјskе izvјеštаје kоје pоdnоsi Cеntrаlnој izbоrnој kоmisiјi Bosne i Hercegovine 

popunjava u skladu sa odredbama Pravilnika o godišnjim finansijskim izvještajima političkih 

stranaka i 
 

 da izvrši usaglašavanje obaveza sa dobavljačima, te provede odgovarajuća knjiženja u 

poslovnim knjigama. 

 

KOMENTAR: 

U ostavljenom roku, Bosanskohercegovačka narodna stranka nije se očitovala na Preliminarni izvještaj 

o reviziji godišnjeg finansijskog izvještaja za 2015. godinu. 

 

 

Šef Odsjeka za revizijske poslove, revizor                                       Šef Službe za reviziju 
 

Sanja Tošović                                                                                  Мr sc. Hasida Gušić 

   

Pоmоćnik revizorа                                    
 

Anela Burdžović-Kapić 

 


